
				এই পাতাটির মুদ্রণ সংশোধন করা প্রয়োজন। 
৩৩২ কল্পক্রম |
কন্যা তাহার মৃত পতির উদেশে তর্পণ করিতে বসিবে! আর তাহার স্ববোধ পিতামাতা তাহা দেখিবে ও তিলজল যোগাইয়া দিবে! ওহে ! কি নিষ্ঠুর বিধান!! যাহারা পুত্রের পত্নীবিয়োগ হইতে না হইতে, অশৌচ যাইতে না যাইতে, ক্রনন-রোল থামিতে না থামিতে শোকাৰ্ত্ত পুত্রের পুনরায় বিবাহ দিয়া তাহাকে “ গৃহস্থ ” করিবার জন্য চেষ্টা পান, তাহারা কোন যুক্তিতে যে নিজ নিজ তনয়াদিগের প্রতি ওরূপ বিসদৃশ অস্বাভাবিক কঠোর ব্যবস্থা দিয়া গিয়াছেন, তাহ ভাবিলে বিস্ময়াপন্ন হইতে হয়। যাহারা সরল স্বভাব প্রযুক্ত কখন কষ্টসহিষ্ণু নয়, শমদমান্বিত নয়, তিতিক্ষু নয় ; যাহারা কখন সংসারের কুলালচক্রে নিস্পিষ্ট হয় নাই, যাহারা বাস্তবিকই সংসারের সব পথই সোজা মনে ভাবিয়া নিশ্চিন্ত মনে হাসিতেছিল, খেলিতেছিল, ছুটিতেছিল, অলঙ্কার পরিতেছিল, কত সোহাগের কথা স্মরণ করিতেছিল, হায়! দৈবদুর্ঘটনা প্রযুক্ত, যেই তাহারা পতিধনে বঞ্চিত হইল, অমনি উচ্চ আশা-পৰ্ব্বত হইতে নিরুৎসাহের অগাধ নিখাত মধ্যে পতিত হইল! আর উঠিবার উপায় নাই, আর তাহার হাসিবে না ! জন্মের মত কি তাহদের হাসি মুখ কাদিতে থাকিবে ! প্রফুল্লভাব স্নান হইয়া থাকিবে । পৃথিবীর ভৌতিক নিয়মে যাহার পতন আছে তাহার উত্থান আছে, যাহার দুঃখ আছে তাহার সুখও আছে, কিন্তু কি পরিতাপের বিষয় যে, হিন্দু বিধবাদের পক্ষে সবই প্রতিকুল !! হায় বঙ্গদেশ ! এই খানেই কি কেবল তোমার হিন্দুয়ানির অর্ণটা অণটি ? মেয়ের কাছে পুরুষত্ব ! ছি ! ছি!!
(৩) “ বৈশাখে কাৰ্ত্তিকে মাঘে বিশেষনিয়মঞ্চরেৎ ।
স্নানং দানং তীর্থযাত্ৰাং বিষ্ণোনামগ্ৰহং মুহু: ॥ "
( গুদ্ধিতত্ত্ব )
বৈশাখ মাসের প্রখর মাৰ্ত্তও তাপ অসহ্য হইলে আমরা দিব্য টানা পাখীর বাতাস খাইব, মুবাসিত বরফ দেওয়া জল পান করিয়া প্রাণ ঠাণ্ড করিব, শীতাগমে কাৰ্ত্তিক মাস হইতে মাঘ মাস পর্য্যন্ত নানা পূজা পাৰ্ব্বণে ছুটি পাইয়া বাগানে বাগানে বাড়ি বাড়ি পাড়ায় পাড়ায় নাচ তামাসা দেখিম্বা সন্দেশ মণ্ড খাইয়া হাসি খুসি করিয়া দিন কাটাইব ; পরস্তু আমাদের দুঃখিনী বঙ্গবিধবাগণ মুখ গুজিয়া কাদিতে থাকিবে ; এবং তাহাদিগকে আমরা বলিব, দেখ, ভগিনীগণ তোমরা ক্ৰন্দন করি ও না, তোমরা

